
Wat is 'n Christen? 

Soms is dit moeilik om Christene te onderskei tussen diegene wat werklik volgelinge van Jesus is en 

ander wat die kultuur van die Christendom aanvaar as hul wêreldbeskouing of uit tradisie kerk toe 

gaan, in 'n land waar 85% aandui dat hulle Christene is. Dit is dan maklik om na die groot 

verskeidenheid mense te kyk wat hulself as Christene beskou en verward te raak oor presies wat dit 

beteken. 

Die eerste keer wat iemand 'n Christen genoem is, was in Antiochië, en dit is in die Bybel opgeteken in 

Handelinge 11:26. Die mense wat geglo het dat Jesus God is, het gekies om soos Hy te leef. Ware 

Christene is wedergebore (Joh.3:3-8), het hulleself bekeer van hul sonde (Hand.3:19), en het 'n 

volgeling of dissipels van Jesus se voorbeeld geword (Mat.28:19). 

Wedergeboorte en die motivering om hulself te bekeer kom voort uit die besef dat God hulle liefhet, 

die erkenning dat hul sonde hulle van God skei, en die plasing van hul geloof in Jesus wat na die aarde 

gekom het, gesterf het, en weer lewend geword het om vergifnis te bied. 'n Ware Christen, reageer 

dan op God se aanbod van vergifnis (genade) deur die keuse om op te hou om vir hulself te leef en 

God toe te laat om hulle te maak tot wie Hy wil hê hulle moet wees. 

 

“Dit is mos dié genade wat julle verlos het deurdat julle tot geloof gekom het. En julle verlossing kom 

nie uit julleself nie, maar is ’n gawe van God. Dit is nie die gevolg van julle dade nie. Niemand kan 

daaroor grootpraat nie, want ons is God se handewerk. Hy het ons in ons eenheidsband met Christus 

Jesus só gemaak dat ons die goeie werke wat Hy vir ons bestem het, kan uitlewe” (Ef.2:8-10, NLV). 

